
lez resta, resta aschi ditg sco sil cuolm il matg ver-
degia, resta aschi ditg sco ils vegls e venerabels
mirs dell' abbazia tarlischan viadora en la val,
resta aschi ditg sco giud il cuolm la tiba suna, resta
aschi ditg sco ina frastga digl Ischi verdegia. Ils

commembers dil «Curtin» vegnan mai ad emblidar
quel, na, els cloman tier a ti, Academia desertinen-
sis, in vivat, floreat, crescat

Per 1'academia romontscha «Il Curtin»:

Artur Manetsch.

L' academia romontscha a Sviz.

Oz ei ils 27 d'October 1929. La splendusa
fiasta délia Romania a Mustèr ei gia daditg var-
gada. Las scolas ellas claustras e coliegis e. a. v.

han entschiet entuorn entuorn. L' academia romontscha

a Sviz va puspei vid la lavur. Mo nua ei

nies car Ischi? Quei schani ei danovamein s'entar-
daus in tec. Denton ussa sto el finfatg comparer.
Pia spert ina cuorta survesta sul decuors dell'
academia digl onn passau:

Al guvernagl de quella eran:
Gieri Arpagaus, stud. rhet. I de Peiden,

president, Vetger Cavelti, stud. rhet. Il Sagogn, vice-

pres. Luis Derungs, stud. rhet. Il Laax, actuar.
Ii diember dils commembers fuva onz onz

pigns (16). Quel semida gie adina. Tgei emporta
la quantitad, sehe la qualitad ei buna? Sper las

siat lavurs grondas, ch' ein vegnidas presentadas
ellas radunonzas, han ins aunc plidau, tractau, dis-
cussionau e declamau de bia. Pareglia en quei
grau, miu zun preziau lectur, ils respectivs numers
della «Gasetta Romontscha» duront ig] onn de

scola. — Ina caussa astgel jeu bein aunc admetter
cheu: Nossa biblioteca romontscha ei aunc adina
buca ual gronda; nus duvrassen cudischs, scartiras,
u daners. Cun grondissim plascher vein nus legiu
della extraordinaria, generusa fundaziun de nies
stimau compatriot romontsch, signur Cadonau per
la conservaziun e cultivaziun de nossa biala viarva
romontscha. Nus serecumandein gsntilmein. —

Dil reminent ei 1' academia ida per sia buna
veglia via comprovada.

La tschontscha romontscha
Dei mai vegnir rontscha,—
Persuenter procura,
Cun forza lavura
A Sviz el vegi cantun
II mat romontsch, grischun.—

Per 1' academia:
11 protectur: Aug. Giger, prof.

Suprastonza per 1929/30

President: cand. theol. Giachen Berther, Cuera.

Vicepres.: stud. jur. Emmanuel Huonder, Friburg.
Actuar: stud, theol. Fidel Cadalbert, Cuera.
Comm.: honoraris: Rev. Sur B. Venzin, Breil.

Sgr. col. M. Cahannes, Dardin.

